
Ilmiy-amaliy anjuman jahon sivilizatsiyasida Buxoroning tarixiy-madaniy va ilmiy-ma’rifiy merosini 

chuqur tadqiq etish, zamonaviy oliy ta’limda innovatsion yondashuvlar, fundamental va amaliy tadqiqotlar 

hamda xalqaro akademik hamkorlikni rivojlantirish orqali Buxoroning boy merosi bilan kelajak taraqqiyotini 

uyg‘unlashtirishni ilmiy muhokama maydoniga aylantirishni maqsadida o‘tkaziladi. 

Ushbu to‘plam keng ilmiy jamoatchilik, Buxoro va Buxoro davlat universitetining tarixi hamda turli 

soha ilmiy yo‘nalishlari bo‘yicha tadqiqotlar bilan qiziquvchilar, izlanuvchilar, magistrantlar va talaba-

yoshlarga mo‘ljallangan. 

Mazkur to‘plam Buxoro davlat universiteti Ilmiy kengashining 2025-yil, 30-avgust 1-sonli qarori 

bilan nashrga tavsiya qilingan.  

Ilmiy-amaliy anjuman materiallarida yoritilgan tarixiy jarayonlar, ma’lumotlar, chiqarilgan 

xulosalar, manba va adabiyotlar uchun mualliflarning o‘zlari mas’ul va javobgardirlar. 

Xulosa: Bugungi kunda Buxoro nafaqat tarixiy merosi, balki kelajakka qaratilgan rivojlanish 

strategiyasi bilan ham ajralib turadi. Innovatsion texnologiyalarni joriy etish, turizmni raqamlashtirish, 

yoshlarni ilm-fanga jalb qilish hamda ekologik barqarorlikni ta’minlash orqali Buxoro yangi taraqqiyot 

cho‘qqilariga intilmoqda. Xususan, “Yangi O‘zbekiston” konsepsiyasi doirasida Buxoro viloyatida yirik 

sanoat loyihalari amalga oshirilmoqda, qishloq xo‘jaligi modernizatsiya qilinmoqda. Buxoro – o‘zining 

buyuk o‘tmishi bilan faxrlanadigan, bugungi yutuqlari bilan taraqqiyot yo‘lida dadil qadam tashlayotgan va 

kelajakda yanada buyuk istiqbol sari intilayotgan shahar. Bu qadimiy diyorning sharafli tarixi va zamonaviy 

rivojlanishi uyg‘unlashib, uni nafaqat O‘zbekiston, balki butun jahon sivilizatsiyasi tarixida o‘ziga xos o‘rin 

egallashiga xizmat qilmoqda. 

Annotatsiya: Ushbu maqolada respublikamizda   milliy madaniy markazlar faoliyatining samarali 

yo`lga qo`yilishi borasidada amalga oshirilgan ishlar to`g`risida fikrlar bildirilgan. Shuningdek, 

qonunchilikda millatlararo munosabatlar va dinlararo bag`rikenglik masalasini naqadar muhimligi, aks 

ettirilishi va xalqaro munosabatlarni mustahkamlashda alohida ahamiyatga ega ekanligi ta’kidlangan.  

Kalit so`zlar: milliy madaniy markazlar, tolerantlik, bag’rikenglik, munosabat, millatlararo 

munosabatlar, totuvlik, millatlararo totuvlik, an’analar va urf-odatlar, til, din, milliylik, baynalmilal. 

            Yurtimiz zaminida qadimgi davrlardan buyon davom etib kelayotgan etnik xilma-xillik noyob 

ijtimoiy hodisa boʻlib, bugun — Yangi Oʻzbekiston sharoitida yangicha ma'no-mazmun va an'analarga ega 

boʻlib borayotgani diqqatga sazovordir. Bugungi kunda mamlakatimizda istiqomat qilayotgan 130 dan ziyod 

millat va elat vakillarining yanada emin-erkin yashashlari uchun keng koʻlamli ishlar qilinmoqda. 

Millatlararo totuvlik gʻoyasi butun jahon xalqlari uchun umuminsoniy qadriyat hisoblanadi. U 

tinch­lik va farovonlikning kafolati, millatlararo hurmat, doʻstlik va hamjihatlikning ma'naviy asosidir. 

Mazkur gʻoya har bir millat vakili orzu-umidlari, iqtidori va iste'dodining toʻliq roʻyobga chiqishi uchun 

zamin hozirlaydi hamda uni Vatan istiqboli, yurt tinchligi, xalq farovonligi kabi umuminsoniy maqsadlar 

sari etaklaydi. 

Bu borada ayniqsa O‘zbekiston Respublikasi Prezidentining 2019-yil 15-noyabrdagi PF-5876-son 

“Millatlararo munosabatlar sohasida O‘zbekiston Respublikasi davlat siyosati konsepsiyasini tasdiqlash 

to‘g‘risida” [1], 2022-yil 28-yanvardagi PF-60-son “2022-2026-yillarga mo‘ljallangan Yangi 

O‘zbekistonning taraqqiyot strategiyasi to‘g‘risida”gi farmonlari, O‘zbekiston Respublikasi Vazirlar 

Mahkamasining 2017-yil 25-dekabrdagi 1018-son “O‘zbekiston Respublikasi Vazirlar Mahkamasi 

huzuridagi Millatlararo munosabatlar va xorijiy mamlakatlar bilan do‘stlik aloqalari qo‘mitasi huzuridagi 

jamoatchilik kengashi faoliyatini tashkil etish to‘g‘risida[2]gi Qarorlari alohida ahamiyatga ega.  

Prezident farmonida davlat siyosatining ustuvor yo‘nalishlaridan biri — jamiyatda millatlararo 

totuvlik va bag‘rikenglikni ta’minlash, do‘stlik muhitini va ko‘p millatli katta yagona oila tuyg‘usini 

mustahkamlash, yoshlarni Vatanga muhabbat va sadoqat ruhida, milliy va umuminsoniy qadriyatlarga 

hurmat bilan qarash ruhida tarbiyalash ekanligi alohida ta’kidlangan. 

Millatlararo munosabatlar sohasida O‘zbekiston Respublikasi davlat siyosati konsepsiyasiga muvofiq, 

bu borada davlat siyosatining asosiy maqsadlari quyidagilar etib belgilangan.  

 jinsi, irqi, millati, tili, dini, ijtimoiy kelib chiqishi, e’tiqodi, ijtimoiy mavqeyidan qat’i nazar 

fuqarolarning teng huquqlari va erkinliklarini, ularning qonun oldida tengligini ta’minlash; 

ko‘p millatli O‘zbekiston xalqining birligini, millat va elatlarning tiliga, huquqiy maydon doirasidagi 

urf-odatlari va an’analariga izzat-hurmat munosabatini mustahkamlash, ularning to‘la huquqli rivojlanishi 

uchun shart-sharoitlar yaratish; 

millatlararo munosabatlarni uyg‘unlashtirish, jamiyatda do‘stlik, o‘zaro hamjihatlik, jipslik, 

insonparvarlik va bag‘rikenglik madaniyatini mustahkamlash; 

respublikaning barcha millat va elatlari sa’y-harakatlarini oliyjanob g‘oya — mamlakat suverenitetini 

mustahkamlash va barqaror rivojlantirish, davlatning hududiy yaxlitligini mustahkamlash maqsadlariga 

erishish g‘oyasi atrofida birlashtirish, kuchli va adolatli fuqarolik jamiyatini va demokratik huquqiy davlatni 

shakllantirish jarayonlarida ularning faol ishtirokini ta’minlash; 

millatchilik va shovinizm namoyon bo‘lishi ehtimoliga qarshi kurashish, fuqarolarning millatiga qarab 

kamsitilishiga hamda Konstitutsiyaviy huquq va erkinliklari buzilishiga yo‘l qo‘ymaslik.  

Ikkinchi bob so`ngida millatlararo munosabatlar sohasida O‘zbekiston Respublikasi davlat 

siyosatining asosiy prinsiplari ko`rsatilgan. Bular: fuqarolarning teng huquqliligi, ijtimoiy adolat, qonun 

ustuvorligi, millat va elatlarning madaniy, til va diniy qadriyatlari, an’ana va urf-odatlarini o‘zaro hurmat 

qilish, O‘zbekiston Respublikasi fuqarolarining, shu jumladan chet ellarda yashovchi fuqarolarining huquq 

va erkinliklarini himoya qilish, O‘zbekiston Respublikasi davlat suvereniteti va hududiy yaxlitligini 

ta’minlashdan iborat. Ushbu konsepsiyada ko`rsatilgan g`oyalar va maqsadlarni amalga oshirish uchun yo`l 

xaritasi ham ishlab chiqilgan. 

Qolaversa, Farmonga muvofiq Vazirlar Mahkamasi tomonidan O‘zbekiston Respublikasi Madaniyat 

vazirligi huzuridagi Millatlararo munosabatlar va xorijiy mamlakatlar bilan do‘stlik aloqalari qo‘mitasi 

huzuridagi Jamoatchilik kengashi to‘g‘risidagi Nizom ishlab chiqilgan.  Nizomga muvofiq, Jamoatchilik 

kengashining asosiy maqsadi, vazifalari, funksiyalari, huquq va majburiyatlari, Jamoatchilik kengashining 

tarkibi, Jamoatchilik kengashining ishchi organi, Jamoatchilik kengashi faoliyatini tashkil qilish tartibi 

batafsil yoritib berilgan. 

Bu borada amalga oshirilgan dadil qadamlardan yana biri O`zbekiston Respublikasi Prezidentining 

2025-yil 19-martdagi 52-son Farmoni hisoblanadi [3]. Unda umumilliy totuvlik va xorijdagi vatandoshlar 

bilan aloqalarni mustahkamlashni yangi bosqichga olib chiqish masalasiga ahamiyat berilgan. Ushbu 

Farmon 6 bob va 3 ilovadan iborat.  Farmonga muvofiq, Oʻzbekiston Respublikasi Madaniyat vazirligi 

huzuridagi Millatlararo munosabatlar va xorijiy mamlakatlar bilan doʻstlik aloqalari qoʻmitasi negizida 

Oʻzbekiston Respublikasi Millatlararo munosabatlar va xorijdagi vatandoshlar masalalari boʻyicha qoʻmitasi 

tashkil etildi. Mazkur qoʻmita jamiyatda millatlararo totuvlik va bagʻrikenglikni ta'minlashga hissa qoʻshib 

kelmoqda. 

Poytaxtimizda millatlar va elatlarni hamjihatlikka chorlovchi «Doʻstlik bogʻi» barpo etilgan. 

Mamlakatimizda faoliyat koʻrsatayotgan 157 ta milliy madaniy markaz, 42 ta doʻstlik jamiyati va xorijdagi 

100 dan ortiq vatandoshlar jamoat birlashmalari davlat tashkilotlari bilan hamkorlikda yurtimizda doʻstlik 

va bagʻrikenglik muhiti, milliy va umumbashariy qadriyatlar uygʻunligini mustahkamlash, chet ellar bilan 

madaniy-ma'rifiy aloqalar, xalq diplomatiyasini har tomonlama rivojlantirish boʻyicha koʻplab ijobiy 

natijalarga erishmoqda [4]. 

Xulosa o`rnida aytish mumkinki, bugungi kunda mamlakatimizda 130dan ortiq millat va elat vakillari 

erkin yashab, o`z imkoniyatlarini erkin namoyish etishlari uchun barcha sharoitlar yaratilgan. Nafaqat yurt 

ichida davlat fuqarolari balki, mamlakat tashqarisida ham ularning farovon va to`la-to`kis hayot kechirishlari 

uchun imkoniyatlar  talaygina.  

Annotatsiya. Maqolada Buxoro zardo‘zlik fabrikasi tarixi haqida ma’lumotlar keltirilgan. Yengil 

sanoat tarmoqlaridan biri bo‘lgan zardo‘zlik san’ati tarixi uzoq asrlarga borib taqaladi. O‘zbekistonda 

zardo‘zlikning vatani Buxoro hisoblanadi. Xususan, zardo‘zlik sohasida tashkil etilgan hunarmandlik 

ustoxonasi, artel, sexlar va fabrika faoliyati yoritib berilgan. Dastlab zardo’zlik san’atiga ta’rif berildi. 

